
ᐃᓄᐃᑦ ᑕᑯᓐᓇᕈᓯᖓᒍᑦ ᑕᐅᑐᓐᓂᖅ ᐅᑭᐅᖅᑕᖅᑑᑉ ᐱᕙᓪᓕᐊᓂ:  

ᐃᓄᐃᑦ ᐱᐅᖅᓯᐊᕈᓯᖓᑦ 

ᒫᓂᑲ ᐃᐅᓪ−ᑲᓇᔪᖅ / ᐊᖓᔪᖅᑳᖅ, ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓄᑦ – ᑲᓇᑕ / ᐅᓂᒃᑳᖅᑐᖅ 

ᐅᑭᐅᖅᑕᖅᑐᒥᒃ ᐱᕙᓪᓕᐊᑎᑦᓯᓂᕐᒧᑦ  Expo / ᓄᓇᖃᖅᑳᖅᓯᒪᔪᑦ ᓯᕗᓕᕐᓂᖓ ᐊᒻᒪᓗ ᐅᑭᐅᖅᑕᖅᑐᒥᐅᖃᑎᒌᑦ 

ᐊᐅᓚᑦᓯᒍᓯᖓᑦ/ 15 ᔫᓂ 2021 

 

ᖁᔭᓐᓇᒦᒃ ᖃᐃᖁᔭᐅᓯᒪᒐᒪ ᐅᖃᓕᒪᔭᖅᑐᖁᔭᐅᓯᒪᓪᓗᖓ ᑖᒃᑯᐊ ᑲᑎᒪᔩᑦ ᒥᒃᓵᓄᑦ −ᓄᓇᖃᖅᑳᖅᓯᒪᔪᓄᑦ 

ᑕᑯᓐᓇᙳᐊᖅᑕᐅᔪᖅ ᐅᑭᐅᖅᑕᖅᑐᖅ. ᒫᓂᑲ ᐃᐅᓪ−ᑲᓇᔫᔪᖓ ᐊᖓᔪᖅᑳᕆᔭᐅᔪᖓ  ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ 

ᑲᑎᒪᔨᖏᓐᓄᑦ  ᑲᓇᑕ. ᐸᕐᓇᐅᓪᓗᖓ ᓇᒻᒥᓂᖃᖅᑎᐅᔪᖓ, ᐊᓈᓇᐅᓪᓗᖓ, ᐊᓈᓇᑦᓯᐊᖅ/ᐋᓇ, ᒥᖅᓱᖅᑎᐅᓪᓗᖓ. 

ᑐᑭᓯᐅᒪᓪᓗᒍ ᐱᔾᔪᑎᖓ ᑕᕝᕙᓂ ᑎᒪᓂᕐᒥ ᐅᐸᑦᓯᒪᔭᑦᑎᓐᓂ ᐅᓪᓗᒥ “ᐊᔪᐃᓐᓇᖅᓱᑕ ᖃᐅᔨᒪᓂᒃᑯᑦ 

ᑐᑭᑖᕈᑎᖃᕋᓱᐊᖃᑦᑕᓂᒃᑯᑦ ᐱᕚᓪᓕᖁᓪᓗᒍ ᐅᑭᐅᖅᑕᖅᑐᒥᐅᖃᑎᒌᑦ ᐃᓅᓯᖓ ᓴᖅᑭᑎᑦᓯᓗᑕᓗ ᐊᑐᕐᓂᖃᕐᓂᐊᖅᑐᓂᑦ 

ᐋᖅᑭᒋᐊᕆᕈᑎᒃᓴᓂᑦ ᐅᑭᐅᖅᑕᖅᑐᒥ ᐊᑐᖅᑕᐅᔪᓄᑦ,” ᐅᖃᐅᓯᖃᓚᖓᔪᖓ ᐅᓪᓗᒥ ᐃᓄᐃᑦ   ᐃᓄᐃᓪᓗ 

ᑕᑯᓐᓇᕈᓯᖓᒍᑦ ᑮᓇᐅᔭᓕᐅᕋᓱᐊᕐᓂᐅᑉ ᐊᒻᒪᓗ ᐱᐅᖅᓱᐊᕐᓂᐅᑉ ᒥᒃᓵᓄᑦ−ᐃᓛᓐᓂᒃᑯᑦ ᐊᓂᒍᖅᓯᒪᔪᓂᒃ 

ᑕᑯᑲᐃᓐᓇᕆᐊᖃᓲᖑᒐᑦᑕ ᓯᕗᓂᕐᒦᑦᑐᑦ ᑕᑯᓂᐊᕐᓗᒋᑦ.  

ᖃᕆᑕᐅᔭᒃᑯᑦ ᑭᓯᐊᓂ ᒫᓐᓇ ᑲᑎᒪᖃᑦᑕᕋᓗᐊᖅᑎᓪᓗᑕ−ᐊᕙᑎᒃᑭᓐᓂ ᖃᐅᔨᒪᓂᖃᖅᑐᓄᑦ ᐱᖃᑕᐅᕗᖓ, 

ᑐᓴᕐᕕᒋᒌᖅᑲᐅᓪᓗᓯᐅᓪᓗ  ᓰᓚ ᐊᒻᒪᓗ ᑕᓖ - ᖄᖏᖅᓯᒪᔪᓂᒃ ᐊᒻᒪᓗ ᐅᓪᓗᒥ ᓂᐱᒋᔭᐅᔪᑦ ᐃᓄᐃᑦ 

ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓄᑦ. ᐅᐱᒍᓱᓪᓚᕆᑉᐳᖓ ᐊᑯᓐᓇᙱᓐᓃᒋᐊᒃᓴᖅ ᑖᒃᑯᐊ  ᖃᐅᔨᒪᓂᖃᑦᓯᐊᖅᑐᖅ 

ᐅᑭᐅᖅᑕᖅᑐᒥ ᓯᕗᓕᕐᓂᕐᒥᑦ ᐊᐅᓚᑦᓯᓂᕐᒥᓪᓗ. ᐊᕐᕌᒍᑦ ᓯᑕᒪᑦ ᐊᓂᒍᕋᐃᒻᒪᑕ ᐃᓄᐃᑦ ᑖᒃᓇᖓᑦ ᓯᑕᒪᓂᒃ 

ᓄᓇᓕᕐᔪᐊᓃᙶᖅᓯᒪᔪᑦ ᑲᑎᑉᐸᑦᑐᑦ ICC−ᑯᑦ ᑲᑎᒪᓂᑐᐃᓐᓇᕐᓂ ᑲᑎᒪᓕᕋᐃᒻᒪᑕ – ᑕᒪᓐᓇᑕᒡᒐ ᐱᕕᖃᕐᕕᒋᓕᖅᑕᕗᑦ 

ᐅᖃᐅᓯᕆᓗᒍ ᐊᑐᐊᒐᓕᕆᓂᖅ ᓯᕗᓪᓕᐅᑎᔭᕆᐊᓖᓪᓗ ᑕᒪᓐᓇᓗ ᐃᖅᑲᐅᑎᑕᐅᒍᑎᒋᖃᓯᐅᑎᒋᐊᓕᕗᑦ, ᐃᓅᔪᒍᑦ 

ᐊᕕᑎᑕᐅᓯᒪᓪᓗᑕ ᓯᑕᒪᓄᑦ ᓄᓇᓕᕐᔪᐊᓄᑦ. ᓈᒻᒪᑦᓯᕗᖅ ᐅᐱᒋᓗᒍ ᐊᑕᐅᓯᐅᖃᑎᒌᖕᓂᕗᑦ ᐆᒻᒪᕆᑦᑐᒥᓪᓗ 

ᐱᖅᑯᓯᖃᕐᓂᕗᑦ. 2018−ᒥ ᑲᑎᒪᐅᑕᐅᔪᔪᖅ ᑲᑎᓐᓂᐅᕙᑦᑐᒥ ᑲᑎᒪᓂᑐᐃᓐᓇᐅᓪᓗᓂ ᐅᑦᕿᐊᕕᖕᒥ ᑕᐃᔭᐃᓂᖓ 

ᐃᒪᐃᑦᑑᔪᔪᖅ ᐃᓄᐃᑦ: ᐅᑭᐅᖅᑕᖅᑐᖅ ᐃᒪᐃᑦᑑᖁᔭᕗᑦ.  

ᑕᒪᓐᓇ ᐱᒻᒪᕆᐅᔪᖅ ᐱᔾᔪᑎᒋᓪᓗᒍ ᑲᔪᓯᓂᖃᕐᒪᑕ ᐱᒍᒪᓂᓖᑦ ᑲᓇᑕᒥ, ᐅᑭᐅᖅᑕᖅᑐᒥᐅᖃᑎᒌᑦ ᑕᐃᒃᑯᓇᖓᓪᓗ 

ᓄᓇᓕᕐᔪᐊᖃᕐᓂᕋᖅᑐᓂᑦ...”ᖃᓂᑦᑐᖅ” ᐅᑭᐅᖅᑕᖅᑐᖅ. ᐅᖓᓯᑦᑐᒦᖔᖅᓯᒪᔪᑦ ᑮᓇᐅᔭᓕᐅᕈᑎᓖᑦ ᐅᑭᐅᖅᑕᖅᑐᒥ, 

ᓄᓇᓕᒻᒧᑦ ᐊᑐᖅᑐᒃᓴᐅᒐᓗᐊᖅᐸᑦ, ᐊᑐᕈᓐᓇᖅᑐᓂᑦ ᐱᕙᓪᓕᐊᑎᑦᓯᓂᖅ, ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᖅ - 

ᐃᑲᔪᖅᓯᔪᑦ ᐃᓄᐃᑦ ᓄᓇᓕᖏᓐᓂᑦ –ᐃᓚᖏᑦ ᐃᖅᑲᓇᐃᔮᑦᓴᑎᒍ, ᐃᓚᖏᑦ ᖃᐅᔨᓴᖅᑐᓕᕆᓂᒃᑯᑦ ᐱᓕᕆᐊᒃᓴᑦ -- ᑭᓯᐊᓂ 

ᓱᓇᒥᒃ ᐊᑭᖃᕐᓗᓂ? ᑕᒪᒃᑯᐊ ᑮᓇᐅᔭᓕᐅᕈᑕᐅᔪᑦ ᑮᓇᐅᔭᓕᐅᖅᑎᓂᑦ ᐱᔪᓐᓇᐅᑎᖃᖅᑎᑕᐅᕙᑦ ᑐᑭᑖᕈᑎᖃᕐᓂᕐᒥᒃ 

ᐅᑭᐅᖅᑕᖅᑐᒥᒃ? ᐊᖏᕆᐊᖃᕋᔭᖅᑐᖓ, ᐊᖏᕈᒪ, ᑕᒪᓐᓈ ᐱᔪᒪᔭᕆᕙᐅᒃ ᐃᓄᐃᑦ? ᐅᖃᐅᓯᕆᖏᑕᕋ ᐊᐱᖅᑯᑎᒐ 

ᑕᒪᓐᓇ. ᑕᒪᒃᑯᐊ ᐱᔪᓐᓇᐅᑎᖃᖅᑎᑕᐅᔪᑦ ᐃᓘᓐᓇᑦᓯᐊᑎᒃ ᐱᔪᒪᓂᖃᖅᓯᒪᔪᑦ ᐅᑭᐅᖅᑕᖅᑐᒥ ᐅᑭᐅᖅᑕᖅᑐᖅ – ᓄᓇᒥ 

ᐊᑐᕈᓐᓇᖅᑐᖁᑎᖏᑦ, ᐅᓯᑲᑦᑕᓂᕐᒧᑦ ᐊᖅᑯᑎᖏᑦ, ᐊᒡᓛᓪᓘᓐᓃᑦ ᐊᕙᑎᒥᓐᓂ ᐊᑐᕈᓐᓇᖅᑐᖁᑎᖏᓐᓂᑦ ᐅᑭᐅᖅᑕᖅᑐᒥ 

ᓄᓇᒥ ᐊᑐᐃᓐᓇᕐᓂᑦ. ᐅᑭᐅᖅᑕᖅᑐᖅ ᑕᐃᔭᐅᖃᑦᑕᖅᓯᒪᔪᖅ ‘ ᐅᔭᕋᕐᓂᐊᕋᑦᓴᖅᑕᓕ ᐅᔭᕋᕐᓂᐊᓂᕐᒥ’. 

ᓰᓚ−ᕗᐊᑦ−ᑯᓘᑦᓯᐊᑉ ᐅᖃᖅᑕᒥᓂᖓ ᐅᑭᐅᖅᑕᖅᑐᖅ ‘ᓇᓗᓇᐃᒃᑯᑕᖅ ᓄᓇᒧᑦ’’ – ᐱᐅᓕᓂᐊᕋᕆᒍᒃ ᐅᑭᐅᖅᑕᖅᑐᖅ 

ᐱᐅᓕᓂᐊᕋᕆᒍᒃ ᓄᓇᕐᔪᐊᖅ – ᓱᓕᓪᓗᓂᓗ.   

ᐃᓄᐃᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᕐᔪᐊᓕᒫᒥ - ᐱᓗᐊᖅᑐᒥ, ᑕᐃᒃᑯᐊ ᐊᑦᑐᐊᓂᖃᖅᑐᑦ, ᐃᑎᔪᒥᑦ ᐊᓂᕐᓂᑯᓪᓗ 

ᐃᒪᕕᖕᓄᑦ, ᓯᔾᔭᖏᓐᓂ ᐊᒻᒪᓗ ᑕᕆᐅᕐᒥᐅᑕᑦ ᐊᕕᑕᖏᓐᓄᑦ - ᐱᔪᓐᓇᐅᑎᑕᖅᑎᑕᐅᓯᒪᔪᑦ ᑕᒪᒃᑯᓄᖓ ᓄᓇᓄᑦ 

ᐊᑐᕋᑦᓴᓄᓪᓗ ᐊᖏᕈᑕᐅᓯᒪᔪᒥ ᑲᑐᔾᔨᖃᑎᒌᑦᑐᑦ ᓄᓇᓕᕐᔪᐊᑦ ᐊᖏᕈᑎᖓᓂ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᑦ,  

ILO ᐊᖏᖃᑎᒌᖑᑦ 169, ᐊᒻᒪᓗ 2016−ᖑᑎᓪᓗᒍ ᒥᐊᓕᒐᒃᑯᑦ ᐊᖏᖃᑎᒌᒍᑎᖓ ᐱᓪᓗᒋᑦ ᐱᔪᓐᓇᐅᑎᖏᑦ 

ᓄᓇᖃᖅᑳᖅᓯᒪᔪᑦ ᐊᓯᖏᑕᓗ ᓄᓇᕐᔪᐊᒥ ᑎᒥᖃᖅᑐᑦ ᐱᔪᓐᓇᐅᑎᖏᓐᓅᖓᔪᑦ. ᐃᓕᑕᕆᔭᐅᔭᕆᐊᖃᖅᐳᑦ 

ᐃᖅᑲᒋᔭᐅᓗᑎᓪᓗ ᐱᔪᓐᓇᐅᑎᖓ ᐃᓄᐃᑦ ᐱᖃᑕᐅᕕᒋᓗᓂᒋᓪᓗ ᐊᑦᑐᖅᑕᐅᒍᑎᖏᑦ ᑕᒪᓐᓇᓗ 

ᐃᓱᒪᑦᓴᖅᓯᐅᕈᑕᐅᔭᕆᐊᓕᒃ ᐅᖃᖃᑎᒌᒍᑕᐅᑎᓪᓗᒍ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᒍᒪᓂᖅ. ᐱᔪᓐᓇᐅᑎᑦ 

ᑕᒪᒃᑯᐊ ᓇᓗᓇᐃᖅᓯᒍᑕᐅᑦᓯᐊᕐᒪᑕ  ᐃᓄᐃᑦ ᓇᒻᒥᓂᖃᖃᑕᐅᖏᑦᑐᑦ ᑭᓯᐊᓂᓕ, ᐱᔪᓐᓇᐅᑎᓂᑦ ᑎᒍᒥᐊᖅᑏᑦ. ᑕᓖ 

ᓴᒻᐳ−ᑐᐊᕉ,  ᐋᖅᑭᓱᐃᒋᐊᙵᖃᑕᐅᓯᒪᔪᖅ ᑲᑐᔾᔨᖃᑎᒌᑦᑐᑦ ᓄᓇᓕᕐᔪᐊᑦ ᐊᖏᕈᑎᖓᓂᒃ ᐱᔪᓐᓇᐅᑎᖏᑕ 

ᓄᓇᖃᖅᑳᖅᓯᒪᔪᑦ, ᖃᐅᔨᒪᒍᑕᐅᒋᐊᑦᓯᐊᖅᓱᓂ ᓄᓇᖃᖅᑳᖅᓯᒪᔪᑦ  ᐱᔪᓐᓇᐅᑎᖏ  

ᓇᓗᓇᐃᔭᖅᑕᐅᑦᓯᐊᓐᓂᕋᓗᐊᕐᒪᖔᑕ ᐊᒻᒪᓗ  ᐃᑲᔪᖅᑐᖅᑕᐅᓗᑎᒃ ᓄᓇᕐᔪᐊᒥ ᒪᓕᒐᕐᒧᑦ. 

ᐅᖃᖃᑎᒌᒍᑎᐹᓘᒻᒥᔪᖅᑕᐅᖅ ᑮᓇᐅᔭᓕᐅᕋᓱᕐᕕᑦ ᒥᒃᓵᓄᖅ. ᓄᓇᓕᕐᔪᐊᑦ ᓄᓇᕐᔪᐊᒥ ᓴᖅᑭᑎᑦᓯᕙᓪᓕᐊᒻᒪᑕ 

ᑮᓇᐅᔭᓕᐅᕋᓱᐊᕐᓂᕐᑯᑦ  ᒪᑭᒪᔾᔪᑎᖃᕐᓂᕐᒧᑦ “ᑐᑭᒧᐊᒍᑎᓂᑦ” ᓲᓗ ᑲᓇᑕᒥ. ᐃᓱᒪᒋᓕᕋᐃᒐᒃ ᐅᑭᐅᖅᑕᖅᑐᖅ ᐊᒻᒪᓗ  

ᒪᑭᒪᔾᔪᑎᖃᕐᓂᖅ ᑮᓇᐅᔭᓕᐅᕋᓱᐊᕐᓂᒃᑯᑦ−ᐃᓱᒪᒃᓴᖅᓯᐅᕈᑎᖃᕆᐊᖃᖅᐸᑦᑐᖓ ᐊᒥᓱᓂᑦ ᐱᔾᔪᑎᖃᐅᖅᑐᓂᑦ. 

“ᒪᑭᒪᔾᔪᑎᖃᕐᓂᖅ  ᑮᓇᐅᔭᓕᐅᕋᓱᐊᕐᓂᒃᑯᑦ ᑐᑭᒧᐊᒍᑎ ᑮᓇᐅᔭᓕᐅᕋᓱᐊᕈᑎᖃᕐᓂᐊᓕᕆᕚ ᐃᒪᕕᖕᒥᑦ” ᑕᐃᒪᐃᒍᓂᓗ, 

ᑭᓇᒧᑦ ᐊᑐᑎᖃᕐᓂᐊᕐᒪᑦ -ᐱᔪᒪᔭᕆᕙᐅᒃ ᑕᒪᓐᓇ ᐃᓄᖕᓄᑦ? ᑕᒪᓐᓇ ᑐᑭᖃᕋᔭᖅᑐᖅ ᐊᒥᓱᙴᒥᓗᑎᒃ ᐃᖃᓗᒐᓱᐊᕐᓃᑦ, 

ᐅᓯᑲᑕᓐᓃᑦ, ᐳᓚᕋᖅᑐᓕᕆᓂᖅ ᒪᑭᒪᔾᔪᑎᖃᕐᓂᐅᓪᓗ ᐊᑑᑎᖃᕐᓂᖏᑦ ᖃᓪᓗᓈᓅᖃᑦᑕᓚᖓᕙᑦ ᑲᓇᖕᓇᕐᒥᐅᓄᓪᓗ? 

ᑮᓇᐅᔭᓕᐅᕋᓱᐊᕐᓂᒃᑯᑦ ᒪᑭᒪᔪᑦ ᑐᑭᓕᒃ ᐊᒥᓱᑦ ᐊᔾᔨᒌᖏᑦᑐᑦ ᐊᔾᔨᒌᖏᑦᑐᓄᑦ ᓄᓇᓕᕐᔪᐊᓄᑦ. ᑲᓇᑕ, ᐅᑉᐱᕆᔭᕋ, 

ᑐᑭᓯᐅᒪᒻᒪᑦ ᑮᓇᐅᔭᓕᐅᕐᕕ ᑮᓇᐅᔭᓕᐅᕋᓱᐊᕐᓂᕐᒧᑐᐃᓐᓇᐅᖏᓐᓂᖓᓂᒃ, ᑭᓯᐊᓂᑦᑕᐅᖅ ᐱᐅᖅᓱᐊᕆᐊᖃᕐᓂᖅ ᐱᓪᓗᒍ 

ᑕᕆᐅᕐᒥᑕᐅᓂᑦ.  

ᑕᒪᓐᓇᓗ ᐅᖃᓯᕆᒍᒪᓪᓗᒍ ᐱᕕᖃᕐᓂᕐᓂ ᐅᖃᖃᑎᒌᒍᑎᖃᕐᓂᖅ ᐃᓄᖕᓄᑦ ᓯᕗᓕᖅᑕᐅᔪᒥᑦ ᐱᐅᖅᓱᐊᓂᒃᑯᑦ 

ᒪᑭᒪᔾᔪᑎᖃᕐᓂᕐᒥᒃ. ᑕᒪᓐᓇ ᖃᓄᐃᑑᕙ? ᖃᓄᖅ ᑐᑭᖃᖅᑲ? ᐆᑦᑑᑎᖃᕐᓂᐊᕋᒪ ᐃᓄᐃᓴᑦᑐᓂᑦ ᓇᓐᓃᙶᖅᓯᒪᔪᓂᑦ 

ᓄᓇᕗᒻᒥ ᓇᓗᓇᐃᖅᓯᓗᖓ ᐱᖃᓯᐅᔾᔨᔪᒥᓪᓗ ᕿᑎᐊᓃᑦᑐᒥᒃ ᐅᑭᐅᖅᑕᖅᑐᒥ ᐃᒪᕐᒥ.  

ᐅᖃᐅᓯᖃᕈᒪᒐᒪ ᐃᓱᒪᒋᔭᓐᓂᑦ - ᐱᐅᖅᓱᐊᕐᓗᓂ ᒪᑭᒪᔾᔪᑎᖃᕐᓂᖅ – ᑲᓇᑕᒥᐅᑦ ᐃᓄᐃᑦ ᐊᑐᖃᑦᑕᖅᓯᒪᔭᖓᑦ 

ᐊᓂᒍᖅᓯᒪᓕᖅᑐᓂ ᑕᐃᒃᑯᐊᓗ ᓴᓇᒃᑲᓐᓂᓕᖅᓱᑎᒃ ᓯᕗᓂᒃᓴᑎᓐᓄᑦ – ᑕᑯᓐᓇᙳᐊᖅᑕᖅ ᐃᑲᔪᖅᑐᖅᑕᐅᓪᓗᓂ2 

ᓄᓇᕐᔪᐊᒥᑦ ᑖᒃᑯᓄᖓ  ICC−ᑯᓐᓄᑦ. ᑎᑎᕋᖅᓯᒪᔪᑦ ᑕᕝᕙᓂ ᐅᓂᒃᑳᒥ ᐋᖅᑭᑦᓱᐃᓯᒪᔪᑦ ᑐᙵᕕᖓᓂᒃ ICC−ᑯᑦ 

ᐃᑲᔪᖅᓯᒪᓂᖓᓂᒃ ᐅᑭᐅᖅᑕᖅᑐᒧᑦ ᑲᑎᒪᔨᓂᑦᓄᓇᒥ ᐊᑐᕈᓐᓇᖅᑐᓂᑦ ᐱᕙᓪᓕᐊᑎᑦᓯᓂᕐᒧᑦ ᐃᖅᑲᓇᐃᔭᖃᑎᒌᑦ 

ᑲᑐᔾᔨᑲᑎᒌᓐᓄᑦ, ᒪᑭᒪᔾᔪᑎᒃᓴᖃᐅᓂᖓ ᐅᑭᐅᖅᑕᖅᑑᑉ 4 (ECONOR IV). ᑖᓐᓇ ᐅᓂᒃᑳ ᓴᖅᑭᑎᑕᒥᓂᖅ ᕋᐃᒃᔭᕕᒃ 

ᒥᓂᔅᑕᐅᑎᖏᑦ ᑲᑎᒪᓂᖃᖅᑎᓪᓗᒋᑦ ᑕᖅᑭᕆᔪᔭᑦᑎᓐᓂ ᖃᐅᔨᒋᐊᕋᑦᓴᐅᑦᓱᑎᓪᓗ SDWG−ᑯᑦ ᐃᑭᐊᖅᑭᕕᖓᓂ.. 

ᐃᓄᐃᑦ ᐊᑐᖃᑦᑕᖅᓯᒪᐃᓐᓇᖅᑐᑦ ᐊᑐᐃᓐᓇᐅᔪᓂᑦ. ᐃᓄᐃᑦ ᐃᓱᒪᑐᓂᖓᑦ ᐅᕙᑦᑎᓐᓂ ᓴᓇᓯᒪᔪᑦ ᐆᒻᒪᕆᑦᑐᒥᑦ 

ᐃᓕᖅᑯᓯᖃᕐᓂᑎᓐᓂᑦ ᐱᕕᖃᖅᑎᑦᓯᑦᓱᑎᒃ ᓄᓇᒦᖔᖅᑐᓂᑦ ᑲᔾᔮᓇᖅᑐᒥᒃ ᐅᑭᐅᖅᑕᖅᑐᒥ, ᓯᔾᔭᖏᓐᓂ, ᐃᒪᕕᖓᓂ, ᓯᑯᒥᓗ 

ᖃᐅᔨᒪᒋᐊᖃᕐᓂᖅ. ᓱᓕᔪᖅᓴᖅᑐᒍ 1−ᕼᐊᓐᓇᓚᑦ ᐊᕐᕌᒍᑦ ᐊᓂᒍᖅᑐᓂ ᐊᒥᓲᓂᖅᓴᑎᒍᑦ ᒪᑭᒪᔾᔪᑎᑦᓴᓕᕆᓂᕐᒧᑦ 

ᐱᕙᓪᓕᐊᑎᑦᓯᓂᕐᒥᒃ ᒫᓐᓇᐅᔪᒥ ᐊᑐᖅᑕᐅᔫᑉ ᐊᓯᐊᓂᒃ ᑕᐃᒪᖓᓂᑦ ᐊᕐᕙᓂᐊᖅᑎᑦ ᑎᑭᒋᐊᙵᓚᐅᖅᓯᒪᒻᒪᑕᓂᒃ 

ᐊᑐᕈᓐᓇᖅᑐᓂᒃ ᓄᓇᒥ ᐊᐅᓪᓚᐅᔾᔨᓪᓗᑎᒃ ᑮᓇᐅᔭᓕᐅᕈᑎᒋᓪᓗᒍᓗ ᖃᓪᓗᓈᓂ. – ᓯᓚᑖᓂ ᐅᑭᐅᖅᑕᖅᑑᑉ, 

ᓄᓇᓕᑦᑎᓐᓃᖔᖅᑐᒥᒃ. ᐋᖅᑭᒋᐊᕐᓂᐊᕈᑦᑕ ᓄᑖᖑᓗᓂ ᐅᑭᐅᖅᑕᖅᑐᒥ ᒪᑭᒪᓇᓱᐊᕐᓂᕐᒨᖓᔪᑦ ᓈᒻᒪᓐᓇᓱᐊᑦᓯᐊᕆᐊᓖᑦ 

ᐃᓄᖕᓄᑦ ᐱᔨᑦᓯᖅᑕᐅᔪᓄᑦ – ᑕᐃᒃᑯᐊ ᐅᑭᐅᖅᑕᖅᑐᒥ ᐃᓄᐃᑦ ᐱᔪᓐᓇᐅᑎᓖᑦ. ᑕᑯᓐᓇᙳᐊᖅᑕᖅ ᓄᓇᒥ 

ᐊᑐᕈᓐᓇᖅᑐᓂᑦ ᐅᑭᐅᖅᑕᖅᑐᒥ ᒪᑭᒪᔾᔪᑎᖃᕐᓂᖅ ᑮᓇᐅᔭᓕᐅᕈᑎᑦ ᐅᑭᐅᖅᑕᖅᑐᒦᓪᓗᑎᒃ ᖃᓪᓗᓈᓅᖏᖓᕐᓗᑎᒃ  

ᐃᓄᐃᑦ ᐊᕙᑎᐅᓪᓗ ᐊᓯᐅᔨᖏᖔᕐᓗᓂᖏᑦ.  

ᐅᖃᖅᑕᐅᓯᒪᒻᒪᑦ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑕ (ICC−ᑯᑦ 2018−ᖑᑎᓪᓗᒍ ᐅᑦᑭᐊᕕᒃ 

ᐊᖏᖃᑎᒌᒍᑎᒥᒃ, “…ᒪᑭᒪᔾᔪᑎᓂᒃ ᐱᕙᓪᓕᐊᑎᑦᓯᓂᖅ ᐃᓅᖃᑎᖐᓂᓪᓗ ᐊᒻᒪᓗ ᐱᖅᑯᓯᓕᕆᓂᕐᒨᖓᔪᓂᑦ 

ᐊᑕᐅᑦᓯᒃᑰᕆᐊᓖᒃ, ᒪᑭᒪᔪᓐᓇᑦᓯᐊᕐᓂᐅᕐᒪᑦ−ᓇᒻᒥᓂᖅᓱᕐᓗᓂ, ᑕᒪᓐᓇ ᐱᔭᕆᐊᖃᓪᓚᕆᑦᓱᓂ ᐃᓚᒋᒻᒪᐅᒃ ᒐᕙᒪᓕᕆᓂᒃᑯᑦ 

ᓇᒻᒥᓂᖅ− ᐱᓇᓱᐊᕐᓂᖅ.”  

ᐃᓄᐃᑦ ᐊᓯᖏᓪᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᐊᖅᑯᓵᖃᑦᑕᖅᓯᒪᕗᑦ ᐊᒥᓱᓂᑦ ᐱᓇᓱᐊᕈᑕᐅᔫᒐᓗᐊᓂᒃ 

ᑲᔪᓯᓂᖃᖏᑦᑐᓂᒃ ᓴᖅᑭᔮᖅᑎᑕᐅᒐᓱᐊᖅᑎᓪᓗᒍ ᒪᑭᒪᔾᔪᑎᖃᕐᓂᒃᑯᑦ ᐱᕙᓪᓕᐊᑎᑦᓯᓂᖅ ᐃᑉᐱᒍᓱᒐᓂ ᐃᓅᓯᖃᐅᓯᕐᒥᑦ 

ᐊᒻᒪᓗ ᐱᖅᑯᓯᕐᒧᑦ ᐊᑐᖅᑕᐅᔪᓂᑦ. ᓱᓕᔪᒥᒃ ᓄᓇᒥ ᐊᑐᕈᓐᓇᖅᑐᓂᑦ ᐊᑐᑦᓯᐊᕐᓂᐊᕐᓗᓂ, ᐱᕙᓪᓕᐊᑎᑦᓯᓂᖅ ᒪᓕᒋᐊᓕᒃ 

ᓇᓕᒧᓪᓗᒋᑦ ᐊᑐᖅᑕᐅᔪᑦ ᐃᓅᓯᖏᓐᓂ ᐃᓄᐃᑦ ᓄᓈᓂ ᐃᑲᔪᖅᑐᐃᓗᑎᓪᓗ ᐃᓄᐃᑦ ᐱᔪᓐᓇᐅᑎᖏᓐᓂᑦ 

ᓇᒻᒥᓂᖅᓱᕈᓐᓇᓂᕐᒥᑦ−ᐱᓇᓱᐊᕐᓂᕐᒥ ᐊᐅᓚᑦᓯᓂᒃᑯᑦ ᓄᓇᑦᑎᓐᓂᑦ, ᐊᑐᕈᓐᓇᖅᑐᖁᑎᑦᑎᓐᓂᑦ ᐅᕙᑦᑎᓐᓂᓗ.  

ᑲᓇᑕᒥᐅᑦᑲᐃᓄᐃᑦ ᖃᐅᔨᕙᓪᓕᐊᔪᑦ “ᐱᐅᖅᓱᐊᓂᒃᑯᑦ ᒪᑭᒪᓂᕐᒥᑦ ”ᑐᙵᕕᒋᓗᒋᑦ ᓴᖅᑭᑎᑕᐅᓯᒪᔪᑦ ᑕᕆᐅᕐᒥᐅᑕᐃᑦ 

ᓴᐳᑎᔭᐅᓯᒪᔪᑦ ᐱᐅᖅᓯᐊᕐᕕᐅᔪᓪᓗ ᐋᔩᕈᑕᐅᓯᒪᔪᑦ ᒐᕙᒪᑐᖃᒃᑯᓐᓄᑦ. ᐊᑦᑐᐃᓂᕐᓗᓂᐊᕐᒧᑦ ᐃᑲᔫᑎᓄᑦ ᐊᖏᖃᑎᒌᒍᑦ 

ᑖᒃᑯᓅᖓ ᐃᓄᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᑖᖑᑎᑕᐅᓯᒪᔪᒧᑦ ᑲᒪᔩᑦ ᐸᕐᓇᐅᑎᖏᓐᓂ, ᐱᔪᓐᓇᐅᑎᖃᕐᓂᖅ ᓄᓇᒥ 

ᐊᑐᕈᓐᓇᖅᑐᓄᑦ, ᐃᓄᐃᑦ ᐊᐅᓚᑦᓯᒍᓯᖓ, ᖃᐅᔨᓴᖅᑐᓕᕆᓂᖅ ᓇᐅᑦᓯᑐᕐᓂᕐᓗ, ᐃᖅᑲᓇᐃᔮᖃᕐᓂᕐᒧᑦ 

ᐃᓕᓐᓂᐊᑲᓐᓂᕋᑦᓴᓄᓪᓗ ᑐᕌᖓᔪᑦ ᒪᑭᒪᔾᔪᑎᒃᓴ ᓅᖓᔪᓪᓗ ᐱᕕᒃᓴᖃᕐᕕᐅᑎᑕᐅᔪᑦ ᐃᓄᖕᓅᖓᑎᑕᐅᓪᓗᑎᒃ, ᐊᒥᓱᑦ 

ᐱᒐᓗᐊᖅᑎᓪᓗᒋᑦ. ᐃᓄᐃᑦ ᓴᖅᑭᑎᑦᓯᖃᑦᑕᖅᓯᒪᒻᒪᑕ ᓴᓇᑐᕐᒥᒍᑦᖃᐅᔨᒪᓂᕐᒥᒍᑦ ᑕᕆᐅᕐᒥᐅᑕᓂᑦ ᐱᐅᖅᓱᐊᕐᓂᕐᒥᒃ 

ᐅᖃᑦᓯᐊᒋᐊᒃᑲᓐᓂᕐᓗᒍᓘᓐᓂᑦ ᐊᑐᖅᐸᒻᒪᑕ ᐃᓄᐃᑦ ᖃᐅᔨᒪᓂᖏᓐᓂᑦ ᐊᑐᖅᑕᒥᑎᒍᓪᓗ  - ᐊᓯᖏᑦ ᐊᑑᑎᓖᑦ 

ᐱᐅᖅᓱᐊᕐᓂᕐᒨᖓᔪᑦ (OEICM) – ᐱᓇᓱᐊᕐᓂᑦ ᐃᓄᖕᓄᑦ−ᓯᕗᓕᖅᑕᐅᔪᑦ ᐱᕈᖅᐸᓪᓕᐊᑎᑦᓯᔪᓪᓗ ᐱᖅᑯᓯᑦᑎᓐᓂᑦ 

ᒪᑭᒪᓇᓱᐊᕐᓂᑎᓐᓂᓪᓗ. ᓴᖅᑭᑎᑦᓯᕙᓪᓕᐊᒐᑦᑕ ᒪᑭᒪᔾᔪᑎᑦᓴᓂᑦ ᑕᕆᐅᕐᒥᐅᑕᑦ ᓴᐳᔾᔭᐅᓂᖏᑎᒍᑦ 

ᐱᐅᖅᓱᐊᖅᑕᐅᓂᖏᑎᒍᓪᓗ. ᑖᓐᓇ ᐱᑭᐊᓚᓱᐊᕐᓱᐊᖅ ᑎᓕᔭᐅᔾᔪᑎᒋᓯᒪᔭᖓᓂ ᐊᑐᓕᖁᔭᓕᐊᒥᓃᑦ 2017−ᖑᑎᓪᓗᒍ 

ᑕᑯᓐᓇᙳᐊᒐᖃᖅᓱᑎᒃ ᑕᒪᓐᓇ ᐃᓄᖕᓄᑦ−ᓯᕗᓕᖅᑕᐅᓗᓂ ᐊᐅᓚᑕᐅᓂᖓᓂᒃ ᓄᓇᖃᕐᕕᐅᔪᓐᓄᑦ ᑲᓇᑕᒧᑦ ᑲᓛᖡᑦ 

ᓄᓈᓄᓪᓗ. ᑲᓇᑕᒥ, ᑕᒪᓐᓇ ᓄᓇ ᑕᐃᔭᐅᓂᓕᒃ ᓴᕐᕙᕐᔪᐊᖅ. ᑕᒪᓐᓇ ᑕᑯᓐᓇᙳᐊᖅᑕᐅᔪᖅ ᑕᕆᐅᕐᒥᐅᑕᓂᑦ 

ᐱᐅᖅᓱᐊᖁᔨᓂᖅ ᓄᑖᖑᖏᑦᑐᖅ ᕿᓯᐊᓂ ᐱᕈᖅᐸᓪᓕᐊᔪᖅ ᖃᓄᖅ ᐃᓄᐃᑦ ᑲᒪᖃᑦᑕᓲᖑᒻᒪᖔᑕ ᑕᕆᐅᕐᒥᐅᑕᓂᑦ 

ᐱᐅᖅᓱᐊᕐᓂᒃᑯᑦ – ᐊᑕᖏᖅᑐᒥᑦ ᐆᒪᓂᖃᕐᕕᐅᔪᑦ ᒪᓕᑦᓱᒋᑦ−ᑲᒪᒋᓪᓗᒋᑦ ᐊᐅᓚᑦᓱᒋᑦ. ᐃᓄᐃᑦ ᑕᕆᐅᕐᒥᑕᓂᑦ 

ᑕᑎᖃᕐᒪᖓ – ᒪᑭᒪᔾᔪᑎᕗᑦ, ᓂᕿᖃᕐᓂᕗᓪᓗ ᐊᒻᒪᓗ ᐃᓅᓪᓗᑕ ᐱᖅᑯᓯᕗᑦ ᓂᕿᖃᕆᐊᖃᕐᓂᖅ ᑕᕆᐅᕐᒥᐅᑕᓂᑦ 

ᐊᕙᑖᓃᑦᑐᓂᓪᓗ ᑕᒪᓐᓇᓗ ᐊᕕᑎᒐᑦᓴᐅᒐᓂ. ᐅᖃᐅᓯᕆᒃᑲᓐᓂᖃᐊᕐᔪᓐᓂᐊᕆᕙᕋ ᑕᒪᓐᓇ ᓄᖅᑲᕐᓂᐅᔭᓕᕈᒪ. 

ᐱᒋᐊᓕᕋᑖᖅᑲᒻᒥᐅᑦᓱᑎᒃ, ᐃᓄᐃᑦ ᑕᑯᓐᓇᙳᐊᖅᑕᒥᓂᖓᑦ ᐱᐅᖅᓱᐊᓂᒃᑯᑦ ᒪᑭᒪᔾᔪᑎᖃᕐᓂᖅ ᑐᙵᕕᓕᒃ 

ᐱᕙᓪᓕᐊᑎᑦᓯᓂᕐᒥᑦ ᐃᑲᔪᖅᑐᐃᔪᓂᑦ ᓄᓇᓕᓐᓂᑦ ᐃᖅᑲᓇᐃᔮᖃᕈᓐᓇᓂᒃᑯᑦ ᐱᓕᕆᖃᑕᐅᔪᑦ ᐃᓕᑕᕆᔭᖏᓐᓂ ᐃᓄᐃᑦ 

ᓱᓕ ᑖᒃᑯᐊᑦᓴᑑᒻᒪᑕ ᑲᒪᑦᓯᐊᓂᖅᐹᑦ ᓄᓇᑦᑎᓐᓂᑦ ᐃᒪᕐᓂᓪᓗ.  

ᑕᒪᒃᑯᐊ ᐃᓄᐃᑦ ᐱᔾᔪᓯᖏᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑎᒍᑦ ᐃᓅᓯᕐᒥᓐᓂᓗ ᐊᑐᖅᓯᒪᔭᕐᒥᓐᓂ ᑭᖑᕚᖑᖃᑎᒌᒃ 

ᐃᓄᐃᑦ, ᐃᓕᑦᑐᕆᐊᖃᖅᓯᒪᔪᑦ ᐱᖅᑯᓯᕐᒥᓐᓂ ᐃᓅᓯᖃᕐᓗᑎᒃ ᐃᓅᓇᓱᐊᕐᓂᖏᒥ ᐅᑭᐅᖅᑕᖅᑐᒥ ᐃᓄᐃᑦ ᓄᓇᖏᓐᓂ, 

ᐃᓚᓕᐅᓯᒪᓪᓗᓂ, ᖃᐅᔨᔭᐅᒃᑲᓐᓂᖅᑎᑦᓱᒍ ᖃᐅᔨᒪᓂᓖᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᑎᑦ (ᐃᓄᐃᑦ 

ᖃᐅᔨᒪᓂᖃᖏᑦ),ᑕᒪᓐᓴ ᐱᓕᕆᖃᑎᒌᖕᓂᖅ ᐊᑐᕐᓂᖃᖅᑎᑦᓯᕗᖅ ᐃᓄᖕᓂᑦ ᐱᔭᕆᐅᖅᓴᑎᓪᓗᒋᑦ 

ᓇᖕᒥᓂᖅᓱᕈᓐᓇᓂᕐᒥᑦ−ᐱᓇᓱᐊᕐᓂᖏᕐᒥᑦ ᐊᐅᓚᑦᓯᓂᒃᑯᑦ ᓇᖕᒥᓂᖅ ᓄᓇᓕᑦᑎᓐᓂᑦ ᐊᕙᑎᑦᑎᓂᓪᓗ. ᑭᖑᓪᓕᖅᐹᒥ, 

ᐃᓄᐃᑦ ᐱᐅᖅᓱᐊᓂᕐᒧᑦ ᒪᑭᒪᔾᔪᑎᖃᕐᓂᖓ ᓯᕗᓕᖅᑕᐅᒻᒪᑦ ᐃᓄᖕᓄᑦ−ᓯᕗᓕᖅᑐᓄᑦ ᖃᐅᔨᓴᖅᑐᓕᕿᓂᕐᒥ 

ᖃᐅᔨᒪᓂᖃᕐᓂᖏᓐᓄᑦ ᑕᒪᒃᑮᑦ−ᖃᐅᔨᔾᔪᑕᐅᖃᑦᑕᖅᑐᓂᑦ. 

ᐱᐅᖅᓱᐊᕐᓂᖅ ᐃᓱᒪᒋᔭᐅᒐᔪᐃᒻᒪᑦ ᒪᑭᒪᔾᔪᑕᐅᓗᓂ ᐱᕙᓪᓕᐊᒍᑕᐅᓂᖓᓂᒃ. ᑭᓯᐊᓂ, ᐱᐅᖅᓱᐊᕐᓂᖅ ᒪᑭᒪᔾᔪᑎᖃᕐᓂᒧᓪᓗ 

ᐱᕙᓪᓕᐊᑎᑦᓯᓂᖅ ᐃᓱᒪᒋᔭᐅᒐᔪᒻᒪᑎᒃ ᑭᐳᑦᑎᓪᓗᒋᒃ ᐊᑐᖅᑕᐅᓂᖏᑦ.  

ᑭᓯᐊᓂᓕ, ᐃᓄᐃᑦ ᑕᑯᓐᓇᕈᓯᖃᖅᑐᑦ ᐊᔾᔨᒋᖏᑕᖓᓂᒃ. ᐃᓄᐃᑦ ᐊᑦᑐᐊᓂᓖᑦ ᐆᒪᓂᖃᖅᑐᓄᑦ, ᑐᑭᓯᐅᒪᓪᓗᑕᓗ 

ᐱᐅᖅᓱᐊᕐᓂᖅ ᐱᐅᖅᓴᕐᓂᐅᓂᖓᓂᒃ ᐊᑐᕈᓐᓇᖅᑐᓂᑦ ᓄᓇᒥ ᓂᕿᒋᕙᑦᑕᕗᑦ ᐃᓚᔮᕇᑦᓱᑕ, ᐃᖅᑲᓱᖃᑎᒌᑉᐸᑦᑐᒍᑦ 

ᓂᕿᑦᑎᓐᓂᑦ, ᖁᕕᐊᓲᑎᒋᓪᓗᒍ ᐆᒪᔪᕆᐅᖅᑕᕗᑦ ᑕᒪᐅᓇ ᖃᐅᔨᒪᓂᕗᑦ ᖃᐅᔨᔭᐅᓪᓗᓂ. ᑕᒪᓐᓇ ᑭᖑᓂᖓ ᐊᓂᕐᓂᒃᑯᑦ 

ᓴᐃᒪᓂᖃᕐᓂᐅᓪᓗᓂ ᓵᒻᒪᑦᑐᒥᑦ, ᐃᓱᒪᒧᑦ ᑎᒥᒧᓪᓗ ᖃᓄᐃᖏᑦᓯᐊᕐᓂᖅ, ᐱᖅᑯᓯᑕᖃᐃᓪᓗ ᐊᑑᑎᖃᕐᓂᖏᑦ, 

ᐃᓅᓕᓴᐅᑎᑦ, ᐆᒻᒪᕆᖕᓂᖅ, ᑭᓇᐅᓂᖅ, ᐊᑕᖏᕐᓗᒍ ᐱᖅᑯᓯᒃᑯᑦ ᒪᑭᒪᓂᖅ. ᑲᓱᖅᓯᒪᓂᖓ ᒪᑭᒪᓇᓱᐊᕐᓂᐅᑉ 

ᖃᓄᐃᖏᑦᓯᐊᖅᑐᒥᓪᓗ ᐊᕙᑎᖃᕐᓂᐅᑉ, ᐅᕙᑦᑎᓐᓄᑦ, ᓇᓗᓇᖏᒻᒪᑦ. 

ᐃᓅᓪᓗᑕ ᐊᑐᖅᐸᑦᑐᒍᑦ ᐅᑭᐅᖅᑕᖅᑐᒥᐅᑕᐅᓪᓗᑕᓗ 1000−ᓃᑦᑐᓂ ᐊᕐᕌᒍᓂᑦ, ᑲᒪᑦᓯᐊᕆᐊᖃᕐᓂᖅ 

ᐊᑑᑎᖃᖅᑐᓂᓪᓗ ᐱᓇᓱᐊᒐᖓᖃᖅᑐᐃᓐᓇᐅᓪᓗᑕ ᐃᓄᐃᑦ ᓴᓇᔭᐅᓯᒪᓂᑰᔪᒍ ᐱᐅᖅᓱᕈᓐᓇᖅᓱᑕ ᓱᓇᓕᒫᓂᑦ 

ᐱᔭᕆᐊᖃᕈᑦᑕ.  

ᓴᐳᑎᔭᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᐱᐅᖅᓱᐊᕐᕕᐅᔪᑦ ᐱᕙᓪᓕᐊᑎᑕᐅᔪᑦ ᐱᐅᖅᓱᐊᓂᒃᑯᑦ ᒪᑭᒪᓇᓱᐊᕐᓂᕐᒧᑦ 

ᐱᓇᓱᐊᕈᑎᖃᕐᓂᕐᒥᑦ ᓴᖅᑭᑎᑦᓯᕙᑦᑐᖅ ᐊᑑᑎᓕᓐᓂᑦ ᐃᖅᑲᓇᐃᔮᒃᓴᓂ ᐃᓄᖕᓄᑦ−ᓯᕗᓕᓪᑕᐅᔪᓂᑦ ᖃᐅᔨᓴᖅᑐᓕᕆᓂᕐᒥ, 

ᓇᐅᑦᓯᑐᕐᓂᕐᒥ, ᑲᒪᔨᐅᓪᓗᑎᒃ, ᐅᑭᐅᖅᑕᖅᑐᒥᐅᓄᑦ ᐊᖑᓇᓱᐊᖅᑎᓄᓪᓗ. ᑕᒪᓐᓇ ᐱᓇᓱᐊᕐᓂᖅ ᑕᒪᑐᒨᓇ ᓴᐳᔾᔨᔪᖅ 

ᓯᔾᔭᓂᑦ ᓄᓇᓕᓐᓂᒃ ᐊᑦᑐᓂᕐᓗᑦᑕᐅᖁᓇᒋᑦ ᓯᓚᐅᑉ ᐊᓯᔾᔨᕐᓂᖓᓄᑦ, ᐋᖅᑭᐅᒥᑎᑦᓯᔪᖅ ᐃᓄᐃᑦ ᐃᓅᓯᖏᓐᓂᑦ, 

ᐱᕕᖃᖅᑎᑦᓯᓪᓗᑎᓪᓗ ᐃᓄᖕᓂᑦ ᓴᙱᑦᓯᒋᐊᖅᑎᑦᓯᓂᖃᖅᑎᑦᓯᒻᒪᑕᓗ ᐃᓄᐃᑦ ᐱᖅᑯᓯᖓᓂᒃ ᐅᖃᐅᓯᖓᓂᓪᓗ.  

ᐱᔭᕆᐊᖃᓪᓚᕆᑉᐳᖅ ᐃᓄᖕᓄᑦ ᓯᕗᓕᖅᑕᐅᓂᖅ ᐊᑑᑎᖃᕐᓂᐊᕐᒪᑦ ᐊᐅᓚᑕᐅᓂᖏᑦ ᑕᒪᒃᑯᐊ ᐱᐅᖅᓱᐊᕐᕕᐅᔪᑦ 

ᓴᐳᔾᔭᐅᔪᓪᓗ ᐊᑐᐃᓐᓇᖃᐃᓐᓴᕐᓂᐊᕋᑦᑕ ᐊᑐᕈᓐᓇᖅᑐᓂᒃ ᓄᓇᒥ ᒪᑭᒪᔾᔪᑎᒋᕙᑦᑕᑎᓐᓂ. ᐃᓄᐃᑦ ᐊᐅᓚᑦᓯᒍᓯᖏᑦ 

ᑐᙵᕕᓖᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᑦ ᐊᑐᖅᑕᐅᖏᓐᓇᖅᓱᑎᓪᓗ. ᑕᑯᓐᓇᒐᓖᑦ ᐱᓕᕆᖃᑎᒌᓂᑦ ᑐᕌᖅᓱᑎᓪᓗ 

ᐊᑕᒌᔪᒥᑦ ᐊᑐᕋᑦᓴᒥᓪᓗ ᐊᑐᖅᑕᐅᓂᐊᖅᑐᒥᑦ ᐃᓱᒪᓕᐅᕈᑎᖃᖅᑐᖃᖅᑎᓪᓗᒍ−ᑐᑭᑖᕈᑕᐅᓂᐊᖅᑐᒥᑦ.  

ᐱᖓᓱᓂᑦ ᐅᑦᑑᑎᖃᕐᓂᐊᕋᒪ ᐃᓕᑦᓯᓐᓄᑦ ᐃᓄᐃᑦ ᐱᐅᖅᓱᐊᕈᓯᖏᓐᓂᑦ ᒪᑭᒪᔾᔪᑎᓂᑦ. ᐃᓘᓐᓇᑎᒃ ᐱᖓᓱᑦ 

ᓄᓇᕗᒻᒥᓐᖔᖅᑐᑦ, ᐊᖏᕐᕋᒐ. 

ᑕᔾᓗᕈᑎᐅᑉ ᐃᒪᖓ (ᓛᓐᑳᔅᑐ ᓴᐅᓐᒥᒃ ᖃᐅᔨᒪᔭᐅᒻᒥᔪᖅ) ᐆᒪᔪᖃᕐᓂᖅᐹᖅ ᐊᔾᔨᒌᖏᑦᑐᓂᑦ ᑕᕆᐅᕐᒥᐅᑕᓂ ᑲᓇᑕᒥ 

ᐅᑭᐅᖅᑕᖅᑐᒥ ᐊᒻᒪᓗ ᐱᖅᑯᓯᕐᒧᑦ ᐊᑐᖅᑕᐅᓪᓚᕆᑦᓱᓂ ᐃᓄᖕᓄᑦ ᕿᑭᖅᑕᓂᒥᐅᓄᑦ ᐃᓄᖕᓄᓗᑦᑕᐅᖅ ᐃᑳᕐᓗᒍ 

ᐃᓄᐃᑦ ᓄᓈᑦ- ᐃᒪᕖᑦ ᑲᓱᖅᓯᒪᓂᖏᓐᓄᑦ ᐊᒻᒪᓗ ᑕᕆᐅᕐᒥᐅᑕᐃᑦ ᐳᐃᔩᑦ ᒪᓕᒻᒪᑕ ᑕᕆᐅᑉ ᐊᐅᓚᓂᖓᓂᒃ. 

ᑕᕆᐅᒥᐅᑕᐅᓂᕋᐃᕕᐅᕙᑦᑐᑦ ᐃᓛᓐᓂ ᑕᐃᔭᐃᕙᑦᑐᖅ “ᓴᐃᓕᓂᓕᒃ ᐅᑭᐅᖅᑕᖅᑐᖅ,” ᑕᓪᓗᕈᑎᐅᑉ ᐃᒪᖓᑕ 

ᐆᒪᓂᖃᕐᕕᐅᓂᖓ ᐱᒻᒪᕆᐅᕗᖅ ᐱᔾᔪᑎᒋᓪᓗᒍ ᐃᒪᖃᐅᓂᖏᑕ, ᑕᐃᒪᐃᓐᓂᖓᓄᑦ ᐅᐸᒐᐅᓯᒪᓲᖅ ᐊᒥᓱᓄᑦ 

ᐅᑭᐅᖅᑕᖅᑐᒥ ᑎᖕᒥᐊᓄᑦ ᑕᕆᐅᕐᒥᐅᑕᓄᓪᓗ ᐳᐃᔨᓄᑦ, ᐱᒻᒪᕆᐅᓂᖓᑕᓗ ᐊᖅᑯᑎᒋᕙᑦᑕᖓᑕ ᐅᑎᖅᑕᕐᕕᒋᓪᓗᒍ  

ᑕᒪᐅᓇ ᑲᓇᑕᒥ ᐅᑭᐅᖅᑕᖅᑐᒥ.  

ᐆᒪᔪᑦ ᐊᑯᕐᖓᓂ, ᓄᓇ ᐃᓂᒋᔭᐅᕗᖅ 75−ᐳᓴᓪᓗᐊᓃᑦᑐᓄᑦ ᑑᒑᓕᓐᓄᑦ. ᐊᒥᓲᓂᖏ ᐊᒻᒪᓗ ᐆᒪᓂᖃᕐᓂᖏᑕ 

ᖃᓄᐃᖏᓯᐊᕐᓂᖏᑦ ᑐᓴᕈᒥᓇᑦᓯᐊᖅᐳᖅ  3,600−ᓃᑦᑐᓄᑦ ᐃᓄᖕᓄᑦ ᓄᓇᖃᖅᑐᓄᑦ ᑕᓪᓕᒪᓂ ᓄᓇᓕᐅᔪᓂ 

ᐅᑭᐅᖅᑕᖅᑐᒥ.  

ᐅᑭᖅᑕᓂᖅᐹᖏᓐᓂ ᓯᔾᔭᖏᓐᓂ ᑲᓇᑕᐅᑉ,  ᑐᕙᐃᔪᐃᑦᑐᖅ (“ᓯᑯᒥᒃ ᐊᔪᐃᑦᑐᖅᑕᓕᒃ”) ᓇᓚᐅᑦᑕᐃᒍᑕᐅᓯᒪᕗᖅ 

ᑭᖑᓪᓕᖅᐹᖑᓗᓂ ᐅᑭᐅᖅᑕᖅᑐᒥ ᐊᕐᕌᒍᓕᒫᒥᑦ− ᑕᕆᐅᒥ ᓯᑯᖃᕐᓂᐊᕐᓂᒃ ᓄᓇᖓ ᓂᕈᒥᑦᓯᕙᓪᓕᐊᑎᓪᓗᖓ. ᑕᒪᓐᓇ 

ᐱᔾᔪᑎᒋᓪᓗᒍ, ᐃᓂᒋᔭᐅᓕᑐᐃᓐᓇᕆᐊᓕᒃ ᑕᕆᐅᒥᐅᑕᓄᑦ ᐆᒪᔪᓄᑦ ᐃᓄᐃᑦ ᑕᑎᒋᕙᑦᑕᖏᑦ ᑕᒪᒃᑯᐊ ᐊᓐᓇᒍᓐᓇᖅᑐᑦ 

ᑕᕆᐅᒥ ᓯᑯᒥᑦ, ᓲᕐᓗ ᐊᐃᕕᑦ, ᓇᑦᓯᑦ ᓇᓄᕐᓗ, ᓴᐳᑎᔭᐅᔭᕆᐊᖃᓕᖅᑐᑦ.  

ᖃᓂᑕᕆᓪᓗᒋᑦ ᐱᓗᕆᖃᑎᓖᑦ ᑐᕙᐄᑦᑐᖅ ᐃᓗᓪᕐᔪᐊᖓᑕ ᐃᓄᑦ ᐅᑭᐅᖅᑕᖅᑐᒥᖃᑎᒌᑕᑲᑎᒪᔨᖏᑕ  

2017−ᖑᑎᓪᓗᒍ ᐱᑭᐊᓚᓱᐊᕐᓱᐊᖅ ᑎᓕᔭᐅᔾᔪᑎᒋᓯᒪᔭᖏᑕ ᐊᑐᓕᖁᔭᓕᐊᒥᓃᑦ, ᕿᑭᖅᑕᓂᒃᑯᑦ ᐋᔨᖃᑎᓖᑦ 

ᒐᕙᒪᒃᑯᖏᓐᓂᑦ ᑲᓇᑕᐅᑉ ᐊᑐᑲᐃᓐᓇᓂᐊᖅᑐᒥᑦ ᑕᕆᐅᕐᒥᐅᑕᑦ ᓴᐳᑎᔭᐅᔪᖅ ᑕᐃᔭᐅᔪᖅ ᓴᕐᕙᕐᔪᐊᖅ. ᑕᒪᓐᓇ 

ᐱᖃᓯᐅᔾᔪᖅ ᑲᓇᑕᒦᑦᑐᒥᑦ ᐱᑲᓚᓱᐊᕐᓱᐊᖅᒥᑦ. ᑲᓇᑕ ᐃᓄᐃᓪᓗ ᐅᖃᖃᑎᓖᑦ ᒐᕙᒪᒃᑯᖏᓐᓂᑦ ᑲᓛᖡᑦ ᓄᓈᑕ ᐊᒻᒪᓗ 

ᑭᖕᑕᒻ ᑎᐊᓐᒫᒃᑯᓐᓂᑦ ᑲᑐᔾᔨᖃᑎᒌᕝᕕᖃᕈᒪᓪᓗᑎᒃ−ᑲᓇᑕᒥ ᐊᖏᖃᑎᒌᖑᑎᒥᒃ ᑕᒪᒃᓱᒧᖓ ᐃᓂᐅᔪᒧᑦ. 

ᑐᒃᓯᕋᖅᑕᐅᓯᒪᔪᖅ ᕿᑭᖅᑕᐃᑦ ᓴᐳᑎᔭᐅᔪᑦ ᐊᒻᒪᓗ ᐱᐅᖅᓱᐊᕐᕕᐅᔪᑦ ᓂᒋᖅᐸᓯᒻᒥ ᐅᖓᓯᓐᓂᖅᓴᒦᑦᑐᖅ,ᕿᑭᖅᑕᓂ 

ᑲᖏᖅᓱᐊᓘᑉ ᐃᓗᐊᓂ. ᑕᐃᑲᓂ, ᓄᓇᓕᒃ ᓴᓂᑭᓗᐊᖅ ᕆᐅᖅᓱᐊᕐᕕᐅᔪᖅ ᑕᐃᔭᐅᖁᓪᓗᒍ ᕿᑭᖅᑕᐃᑦ, ᓴᐳᑎᒍᒪᓪᓗᒍ 

ᐅᑭᐅᖅᑕᖅᑐᖅ ᐊᕙᑖᓃᑦᑐᓪᓗ ᐃᒪᐃᑦ, ᐅᒪᓂᖃᕐᕕᐅᒻᒪᑕ ᓯᓚᖃᖃᑎᒌᕝᕕᐅᓪᓗᓂ ᐊᒥᓱᓄᑦ ᐆᒪᔪᓄᑦ ᐱᓗᐊᖅᑐᒥ 

ᒥᑎᕐᓄᑦ ᑕᐃᔭᐅᓂᖃᓕᖅᑐᑦ ᓴᓂᑭᓪᒥᐅᑦ – ᐊᓐᓄᕌᖃᕈᑕᐅᓪᓗᑎᒃ ᓂᕿᒋᔭᐅᓪᓗᑎᓪᓗ ᐊᒻᒪᓗ 

ᑮᓇᐅᔭᓕᐅᕌᕐᔪᒍᑕᐅᓪᓗᑎᒃ ᖁᓂᒍᖏᑦ. ᑖᓐᓇ ᕿᑭᖅᑕᐃᑦ ᐱᓕᕆᐊᖅ, ᑲᑐᔾᔨᖃᑎᒌᒍᑕᐅᔪᖅ ᕼᐊᒻᓚᒃᑯᖏᓐᓄᑦ 

ᓴᓂᑭᓗᐊᑉ, ᓴᓂᑭᓗᐊᒥ ᐊᖑᓇᓱᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ (HTA), ᐊᒻᒪᓗ ᐅᑭᐅᖅᑕᖅᑐᒥ ᒥᑎᓕᕆᓂᕐᒧᑦ 

ᑲᑐᔾᔨᖃᑎᒌᑦ, ᑲᑎᑎᑦᓯᓪᓗᑎᒃ ᐱᐅᖅᓱᐊᓂᕐᒥᑦ ᐱᕙᓪᓕᐊᑎᑦᓯᓂᕐᒧᓪᓗ ᑐᕌᒐᕆᔭᐅᔪᓂᑦ ᑕᐃᒫᒃᓴᐃᓐᓇᖅ ᐊᑐᕐᓗᒋᑦ 

ᐊᓯᖏᑦ ᐱᓕᕆᐊᓄᑦ ᐊᑐᖅᑕᐅᔪᑦ ᑕᑉᐱᑲᓂ ᖁᓛᓂ ᑕᐃᓯᒪᔪᓂ.   

ᕿᑎᖅᐸᓯᒻᒦᑦᑐᒧᑦ ᐃᒪᕕᒻᒧᑦ ᐊᖏᖃᑎᒌᒍᑦ, ᐊᑎᓕᐅᖅᑕᒥᓂᖅ ᑲᓇᑕᒧᑦ, ᑭᖕᑕᒻ ᑎᐊᓐᒫᒃ (ᐃᖅᑲᒋᓗᒋᑦ ᑲᓛᖡᑦ ᓄᓵᑦ 

ᐊᒻᒪᓗ ᕙᕉ ᐊᐃᓚᓐᔅ), ᓄᐊᕙᐃ, ᕋᓴᐅᑉ ᑲᑐᔾᔨᖃᑎᒌᖏᑦ, ᒥᐊᓕᒐᐃᑦ ᓄᓇᖓᑦ, ᓴᐃᓇ, ᔭᐸᓐ ᐊᒻᒪᓗ ᓴᐅᔅ ᑯᕇ–

ᖃᐅᔨᒪᒋᐊᖅᑕᐅᓕ ᐊᑕᖐᖏᒻᒪᑦ ᐅᑭᐅᖅᑕᖅᑐᒥᒃ  ᐅᖃᖅᓯᒪᓂᖓ ᑭᓯᐊᓂ ᐅᖃᐅᓯᖃᖅᓯᒪᖃᓯᐅᑎᔪᖅ “ᖃᓂᒋᔭᓕᒃ“ 

ᐅᑭᐅᖅᑕᖅᑐᒥᒃ ᐅᖃᖅᓯᒪᔪᖅ ᓲᕐᓗ ᓴᐃᓇᐅᑉ ᐱᒋᓕᐅᑎᓯᒪᔭᖓ. ᐱᔪᒪᓂᖃᕐᕕᐅᓂᖓ ᓄᓇᐅᑉ ᐊᔪᐃᓐᓇᕈᑕᐅᒻᒪᑦ 

ᐱᕕᒃᓴᖃᕐᕖᑦ ᐊᒥᓲᓂᖏᓐᓄᑦ. ᐃᖃᓗᓕᕆᓂᖅ ᐃᑎᔪᓂ ᐃᒪᕐᓂ. ᐊᑑᑎᖃᕐᓂᖓ ᐊᖏᖃᑎᒌᖑᑎᐅᑉ 

ᖃᐅᔨᓴᑦᓯᐊᕈᑕᐅᓪᓗᓂ ᐊᑐᖅᑕᐅᔪᖅ – ᑐᑭᓯᐅᒪᓗᒍ ᑕᒪᓐᓇ ᐆᒪᓂᖃᖅᑐᓄᑦ−ᑐᕌᖓᔪᓂᑦ ᐱᓇᓱᐊᕐᓂᒃᑯᑦ 

ᐅᑭᐅᖅᑕᖅᑐᒥ ᒪᑭᒪᓇᓱᐊᕐᓂᕐᒥᑦ ᐱᔾᔪᑎᖃᖅᑐᓄᑦ ᐱᔪᒪᓂᖃᕐᕕᐅᓂᖓ – ᐃᖃᓗᓕᕆᓂᖅ- ᓯᕗᓪᓕᖅᐸᐅᓪᓗᓂ 

ᓄᓇᕐᔪᐊᒥ ᐊᖏᖃᑎᒌᒍᑦ ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒍ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖓ ᑕᐃᒫᓪᓗᐊᖅ 

ᑭᓪᓕᓯᓂᐊᖅᑎᒻᒪᕇᑦ ᖃᐅᔨᓴᕐᓂᒃᑯᑦ ᖃᐅᔨᒪᓂᖓᑐ ᐃᓱᒪᑦᓴᖅᓯᐅᕈᑕᐅᑲᑦᑕᕆᐊᓕᒃ. ᑖᓐᓇ CAO−ᒧᑦ ᐊᖏᖃᑎᒌᒍᑦ 

ᐱᒻᒪᕆᐅᒋᕗᖅ ᐱᔾᔪᑎᒋᓪᓗᒍ ᐃᓄᐃᑦ ᐱᖃᑕᐅᓂᖓ s ᐱᔾᔪᓯᖓᓂᑦ ᐊᒻᒪᓗ ᐃᓕᑕᖅᓯᓪᓗᑎᒃ  ᑲᔪᓯᔪᒥᒃ−ᐱᓇᓱᐊᕐᓂᖓ 

ᓄᓇᖃᖅᑳᖅᓯᒪᔪᑦ ᐱᓪᓗᒋᑦ ᐊᐅᓚᓂᕐᒥᓐᓂ.   

ᑕᒪᒃᑯᐊ ᐱᓕᕆᐊᖑᔪᑦ ᐱᒻᒪᕆᐅᓪᓗᑎᒃ ᐆᑦᑑᑎᑦᓴᐅᕗᑦ ᓄᓇᓕᐅᑉ ᐊᒻᒪᓗ ᐊᕕᑦᑐᖅᑕᐅᓯᒪᔪᓂ ᓄᓇᓂ ᐃᓄᐃᑦ 

ᓯᕗᓕᖅᑎᖏᑦ ᖃᐅᔨᔭᐅᔪᑎᑦᓯᔪᑦ ᐃᓄᐃᑦ ᐱᐅᖅᓱᐊᕈᓯᖓᓂᑦ ᒪᑭᓚᔾᔪᑎᖃᕐᓂᕐᒧᑦ ᐊᑐᐊᒐᕐᓂᑦ. ᑕᑯᑎᑦᓯᒻᒪᑕ 

ᒪᑭᒪᔾᔪᑎᖃᕐᓂᐅᑉ ᐊᑑᑎᖃᕐᓂᖏᑦ ᐊᑐᕈᓐᓇᖅᑐᓃᖓᑐᐃᓐᓇᕆᐊᖃᖏᒻᒪᑕ ᐳᓚᕋᖅᑐᓕᕆᓂᕐᒥᓘᓐᓂᑦ. -- 

ᓄᓇᓕᓐᓃᖔᕐᓗᑎᒃ ᐊᑐᕈᓐᓇᕐᓗᒋᓪᓗ ᐊᓯᔾᔨᕐᕕᖃᕐᓗᑎᓪᓗ – ᐱᕙᓪᓕᐊᑎᑦᓯᔪᖅ ᐊᑐᕈᓐᓇᖅᑐᑎᒍᑦ ᓄᓇᒥ 

ᒪᑭᒪᓇᓱᐊᕐᓂᕐᓂᑦ, ᖃᓄᐃᖏᓯᐊᖅᑐᓂᑦ ᓄᓇᓕᓐᓂᑦ ᐊᒻᒪᓗ ᐅᑭᐅᖅᑕᖅᑐᒥ ᐊᑐᕈᓐᓇᖅᑐᑦ ᑮᓇᐅᔭᓕᐅᕈᑕᐅᔪᓪᓗ 

ᐅᑭᐅᑕᖅᑐᒦᓪᓗᑎᒃ .  

 


